
 

 

 
 

               Imlitir 31/2013 

 

 

      Chuig: Údaráis Bhainistíochta Mheánscoileanna, Phobalscoileanna agus 

Scoileanna Cuimsitheacha Aitheanta agus Príomhfheidhmeannaigh 

Choistí Gairmoideachais/Bhoird Oideachais agus Oiliúna 

 

 

 

An tAcht um Bearta Airgeadais Éigeandála ar Mhaithe le Leas an Phobail 2013 

 

 

Pá Múinteoirí 

 

Réamhrá  

 

1. Is í aidhm na hImlitreach seo ná Údaráis Bhainistíochta agus Coistí 

Gairmoideachais/Boird Oideachais agus Oiliúna agus múinteoirí a chur ar an 

eolas faoi na hathruithe ar phá múinteoirí le teacht i bhfeidhm ón 1 Iúil 2013, ag 

eascairt as an Acht um Bearta Airgeadais Éigeandála ar Mhaithe le Leas an 

Phobail 2013. 

 

2.  Tá an Imlitir gan dochar do bhearta eile a fhéadfar a ghlacadh ag eascairt as Alt 

2B den Acht um Bearta Airgeadais Éigeandála ar Mhaithe le Leas an Phobail 

2013.  

  

3. Do chúiseanna na hImlitreach seo, glactar leis gurb é is ciall le tuarastal ná 

tuarastal a chuimsíonn liúntais i nádúr pá atá ina liúntais inphinsin seasta 

tréimhsiúla. 

 

 

Incrimintí agus bearta cothromaithe ábhartha 

 

4.  Tá gluaiseacht incriminteach curtha ar fionraí do na múinteoirí uile a chlúdaítear 

ag an Imlitir seo ar feadh trí bliana ón 1 Iúil 2013.  

 

 

 

 

 



 

Luach Saothair Níos Airde 

 

5.  Chomh maith leis na bearta ar incrimintí thuas, beidh laghdú i bpá na múinteoirí 

ar thuarastail €65,000 nó níos mó mar seo a leanas:   

 

Suim Bhliantúlaithe an Luacha Saothair Laghdú 

Suim ar bith suas le €80,000 5.5% * 

Suim ar bith thar €80,000 ach gan a bheith thar 

€150,000 

8% 

Suim ar bith thar €150,000 ach gan a bheith thar 

€185,000 

9% 

Suim ar bith thar €185,000 10% 

 
* Tá an laghdú 5.5% i bhfeidhm ar an tuarastal ar fad faoi €80,000, ní hamháin an chuid den 

tuarastal atá idir €65,000 agus €80,000. 

 

6.  Mar a luaitear in alt 3 thuas, glactar leis gurb é is ciall le tuarastal ná tuarastal a 

chuimsíonn liúntais i nádúr pá atá ina liúntais inphinsin seasta tréimhsiúla. 

 

7.  Ní thitfidh tuarastail faoi bhun €65,000 mar thoradh ar fheidhmiú an laghdaithe 

seo. 

 

8.  Nuair atá duine fostaithe ar níos lú ná uaireanta iomlána, ansin ba chóir ríomh a 

dhéanamh chun a fheiceáil an bhfuil a dtuarastal coibhéiseach lánaimseartha 

(lena n-áirítear liúntais i nádúr pá atá ina liúntais inphinsin seasta tréimhsiúla) 

níos mó na €65,000.  Sa chás go bhfuil a dtuarastal coibhéiseach lánaimseartha 

níos mó ná €65,000 ansin ba chóir na laghduithe a luaitear sa tábla thuas a chur i 

bhfeidhm ar a dtuarastal ar bhonn pro-rata. 

 

 

Asbhaint a Bhaineann le Pinsean – Leasú Ráta:  
 

9.  Laghdófar na rátaí don Asbhaint a Bhaineann le Pinsean sa ráta banda €15,000-

€20,000 go dtí 2.5% ó 5% le feidhm ón 1 Eanáir 2014. Ón 1 Eanáir 2014, is iad 

seo a leanas na rátaí a bheidh ann don Asbhaint a Bhaineann le Pinsean (PRD):  

 
 
 
 
 
 
 
 

 

 

 

Bandaí agus Rátaí 

Faoi €15,000 

 

Díolmhaithe 

€15,000 - €20,000 

 

2.5% 

€20,000 - €60,000 

 

10.0% 

Os cionn €60,000 

 

10.5% 



 

Liúntas Maoirseachta agus Ionadaíochta  

 

10.  Déanfar íocaíocht maidir le hobair a rinneadh faoin Scéim Mhaoirseachta agus 

Ionadaíochta don scoilbhliain 2012/2013 mar is gnách. Cuirfear socruithe amach 

anseo in iúl in Imlitir ar leith. 

 

 

Pinsin 

 

11.  Maidir le múinteoir a théann ar scor ar an 31 Lúnasa 2014 nó roimhe sin, 

déanfar a s(h)ochair aoisliúntais a ríomh trí thagairt do na scálaí pá atá i 

bhfeidhm ar an 30 Meitheamh 2013. 

 

12.  Nuair a théann múinteoir ar scor ar an 31 Lúnasa 2014 nó roimhe sin ar 

phinsean níos airde ná €32,500, beidh an pinsean sin faoi réir an Laghdaithe 

Pinsin Seirbhíse Poiblí (LPSP) mar a fhoráiltear dó san Acht um Bearta 

Airgeadais Éigeandála ar Mhaithe le Leas an Phobail 2013 atá i bhfeidhm ar  an 

1 Iúil 2013 agus ina dhiaidh.  

 

13.  Is féidir eolas ar na forálacha LPSP san Acht 2013 a fheiceáil ar shuíomh 

gréasáin na Roinne Caiteachais Phoiblí agus Athchóirithe ag: 

http://per.gov.ie/faqs-on-haddington-road-agreement-2/ 

 

 

Scaipeachán 

 

14.  Déan cinnte, led’ thoil, go dtugtar cóipeanna den Imlitir seo do bhaill uilig an 

Bhoird Bhainistíochta/an Choiste Gairmoideachais/an Bhoird Oideachais agus 

Oiliúna agus go dtarraingítear aird na n-oidí uile atá fostaithe agat, iad siúd atá 

ar chead neamhláithreachta san áireamh, ar ábhar na hImlitreach seo. 

 

15.  Is féidir an Imlitir seo a rochtain ar shuíomh na Roinne faoi 

http://www.education.ie . 

 

 

 

 

Padraig Maloney 

Rannóg Párolla  

27 Meitheamh 2013 

